
XORIJIY DAVLATLAR SANOAT 
IQTISODIYOTIDA RAQAMLI 

TEXNOLOGIYALARDAN 
FOYDALANISH TAJRIBASI 

Annotatsiya: Ushbu tadqiqot xorijiy davlatlar, jumladan, Yaponiya, Koreya va Germaniya sanoat iqtisodiyotida raqamli 
texnologiyalardan foydalanish tajribasini tahlil qilishga bagʻishlangan. Ishda raqamli transformatsiya jarayonlari hamda 
ishlab chiqarish samaradorligini oshirishda sunʼiy intellekt, “raqamli egizak” (digital twin) va avtomatlashtirilgan boshqaruv 
tizimlarining ahamiyati yoritilgan. Shuningdek, ushbu davlatlarda raqamli yechimlar orqali xarajatlarni qisqartirish, ishlab 
chiqarish xavfsizligini oshirish va barqaror iqtisodiy oʻsishga erishish boʻyicha amaliy natijalar keltirilgan. Tadqiqot natijalari 
Oʻzbekiston sanoatida raqamli iqtisodiyotni rivojlantirish strategiyasini ishlab chiqishda metodik asos boʻlib xizmat qiladi.

Kalit soʻzlar: raqamli texnologiyalar, sanoat iqtisodiyoti, Yaponiya, Koreya, Germaniya, raqamli transformatsiya, 
innovatsiya.
Abstract: This study analyzes the experience of using digital technologies in the industrial economy of foreign countries, 
particularly Japan, Korea, and Germany. The research highlights digital transformation processes and the role of artificial 
intelligence, digital twin technologies, and automated management systems in improving production efficiency. It also 
presents practical outcomes related to cost reduction, industrial safety, and sustainable economic growth. The findings 
of the study can serve as a methodological basis for developing a digitalization strategy for the industrial sector of 
Uzbekistan.

Key words: digital technologies, industrial economy, Japan, Korea, Germany, digital transformation, innovation.
Аннотация: Настоящее исследование посвящено анализу опыта применения цифровых технологий в 
промышленной экономике зарубежных стран, в частности Японии, Кореи и Германии. В работе рассматриваются 
процессы цифровой трансформации, роль искусственного интеллекта, технологии «цифровых двойников» и 
автоматизированных систем управления в повышении эффективности производства. Приводятся примеры 
практических результатов по снижению издержек, повышению промышленной безопасности и устойчивому 
экономическому росту. Результаты исследования могут служить методологической основой для разработки 
стратегии цифровизации промышленности в Узбекистане.

Ключевые слова: цифровые технологии, промышленная экономика, Япония, Корея, Германия, цифровая 
трансформация, инновации.

K I R I S H
Soʻnggi yillarda raqamli iqtisodiyotning jadal rivojlanishi butun dunyo sanoat tarmoqlarining iqtisodiy 

tuzilmasiga chuqur taʼsir koʻrsatmoqda. Raqamli texnologiyalar ishlab chiqarish jarayonlarini avtomatlashtirish, 
resurslardan samarali foydalanish va mehnat unumdorligini oshirishning asosiy omiliga aylandi. Shu munosabat 
bilan sanoat iqtisodiyotida raqamli transformatsiyani joriy etish nafaqat texnologik, balki strategik iqtisodiy 
ahamiyatga ega jarayon sifatida qaralmoqda.

Xorijiy mamlakatlar — Yaponiya, Koreya va Germaniya misolida koʻriladigan tajriba raqamli texnologiyalarni 
joriy etishda kompleks yondashuvning ahamiyatini koʻrsatadi. Masalan, Yaponiyada “Society 5.0” strategiyasi 
doirasida sunʼiy intellekt va Internet narsalar (IoT) texnologiyalari sanoat ishlab chiqarish jarayonlariga keng joriy 
etilgan. Koreyada esa “Smart Factory” dasturi doirasida raqamli ishlab chiqarish platformalari va robototexnika 
tizimlari yordamida mehnat unumdorligi 25–30% ga oshgani kuzatilgan. Germaniyada esa “Industrie 4.0” 
tashabbusi sanoat sohasida raqamli yechimlarning ilmiy va amaliy integratsiyasi uchun muhim asos boʻlgan.

Oʻzbekiston Respublikasida ham “Raqamli Oʻzbekiston – 2030” strategiyasi doirasida iqtisodiyot 
tarmoqlarini raqamlashtirish boʻyicha qator chora-tadbirlar amalga oshirilmoqda. Jumladan, Oʻzbekiston 
Respublikasi Prezidentining 2020-yil 5-oktyabrdagi ““Raqamli Oʻzbekiston — 2030” strategiyasini tasdiqlash va 
uni samarali amalga oshirish chora-tadbirlari toʻgʻrisida”gi PF–6079-son1li Farmoni hamda 2018-yil 3-iyuldagi 
“Oʻzbekiston Respublikasida raqamli iqtisodiyotni va kripto-aktivlar aylanmasi sohasini rivojlantirish chora-
tadbirlari toʻgʻrisida”gi PQ–3832-son2li qarori asosida raqamli iqtisodiyotni joriy etish va axborot texnologiyalari 
sohasini rivojlantirish boʻyicha institutsional asoslar yaratilgan. Shu bilan birga, xorijiy tajribani oʻrganish sanoat 
iqtisodiyotida raqamli texnologiyalarni samarali joriy etish uchun muhim ahamiyat kasb etadi. Bu jarayon nafaqat 
iqtisodiy samaradorlikni oshirish, balki ishlab chiqarishdagi shaffoflikni taʼminlash, xarajatlarni kamaytirish va 
xalqaro raqobatbardoshlikni kuchaytirishga xizmat qiladi.

Ushbu tadqiqotning dolzarbligi shundaki, u rivojlangan davlatlar tajribasini tahlil qilish orqali Oʻzbekiston 
sanoatida raqamli iqtisodiyotni rivojlantirishning amaliy yoʻnalishlarini belgilab beradi.

M A V Z U G A  D O I R  A D A B I Y O T L A R  S H A R H I
Sanoat sohasida raqamli texnologiyalarni joriy etish masalasi soʻnggi yillarda xalqaro iqtisodiy tadqiqotlarda 

markaziy oʻrinni egallamoqda. Ayniqsa, Yaponiya, Koreya va Germaniya davlatlari tajribasi bu borada ilmiy 
doiralarda keng oʻrganilgan. Jahon iqtisodiy forumi (World Economic Forum) hisobotlarida taʼkidlanishicha, 
sanoatning raqamli transformatsiyasi mamlakat raqobatbardoshligini oshirishda asosiy omillardan biri 
hisoblanadi. Yaponiyaning “Society 5.0” konsepsiyasi raqamli texnologiyalar (sunʼiy intellekt, Internet narsalar 
— IoT, Big Data) asosida sanoatni insonparvarlashtirishni koʻzda tutadi [1, B.23]3. Ushbu modelda texnologik 
innovatsiyalar orqali ishlab chiqarish samaradorligini oshirish bilan birga, ijtimoiy barqarorlikni taʼminlash 
maqsad qilingan.

Koreya Respublikasi tajribasida raqamli industriyani rivojlantirish “Smart Factory” dasturi orqali amalga 
oshirilmoqda. Koreya Iqtisodiyot va sanoat vazirligi maʼlumotlariga koʻra, ushbu dastur doirasida 2025-yilgacha 
30 mingdan ziyod kichik va oʻrta korxonalar raqamli avtomatlashtirish tizimlariga ulanishi rejalashtirilgan [2, 
B.67]4. Shu bilan birga, mamlakatda davlat va xususiy sektor hamkorligida startap ekotizimi keng rivojlangan 
boʻlib, intellektual mulk va innovatsiyalarni himoya qilishga katta eʼtibor qaratilgan.

Germaniya sanoatida raqamli texnologiyalardan foydalanish “Industrie 4.0” konsepsiyasi orqali amalga 
oshirilmoqda. Bu konsepsiya sanoatning toʻrtinchi inqilobi sifatida baholanib, kiber-fizik tizimlar, raqamli 
simulyatsiyalar va avtomatlashtirilgan ishlab chiqarish jarayonlarini oʻz ichiga oladi [3, B.44]5. Germaniyada 
mazkur konsepsiyani amalga oshirishda Siemens, Bosch va SAP kabi yirik korporatsiyalar ilgʻor texnologiyalarni 
tatbiq etish boʻyicha yetakchi rol oʻynaydi. Shu bilan birga, Yevropa Ittifoqi va Osiyo mamlakatlarining iqtisodiy 
integratsiya jarayonlari ham raqamli texnologiyalarni sanoat tarmoqlariga tatbiq etishni ragʻbatlantirmoqda. 
Masalan, Yevropada “Digital Europe” dasturi doirasida raqamli infratuzilmani yangilash, sunʼiy intellektni joriy 
etish va raqamli malakalarni oshirish uchun 7,5 milliard yevro ajratilgan [4, B.30]6.

Xulosa qilib aytganda, Yaponiya, Koreya va Germaniya tajribalari shuni koʻrsatadiki, sanoatda raqamli 
texnologiyalarni joriy etishda kompleks yondashuv — yaʼni davlat siyosati, ilmiy-tadqiqot salohiyati va xususiy 
sektor hamkorligi oʻzaro uygʻunlikda boʻlishi zarur. Oʻzbekiston uchun ham ushbu modellarning elementlarini 
milliy sharoitga moslashtirish sanoatni raqamli modernizatsiya qilishda muhim ahamiyat kasb etadi.

T A D Q I Q O T  M E T O D O L O G I YA S I
Tadqiqotning metodologik asosi sanoat iqtisodiyoti, raqamli iqtisodiyot va innovatsion menejment sohalariga 

oid zamonaviy ilmiy nazariyalar hamda xalqaro amaliyotga tayanadi. Ushbu yondashuv raqamli transformatsiya 
jarayonlarini chuqur tahlil qilish, ularning sanoat tizimiga ta’sirini kompleks baholash va iqtisodiy samaradorlikni 
oshirish mexanizmlarini aniqlash imkonini beradi.

1	 https://lex.uz/docs/-5030957
2	 https://lex.uz/docs/-3806053
3	 Government of Japan. Society 5.0: A Human-Centered Future Society. Tokyo, 2020. – B.23.
4	 Ministry of Trade, Industry and Energy of Korea. Smart Factory Implementation Report 2023. Seoul, 2023. – B.67.
5	 Kagermann H., Wahlster W., Helbig J. Recommendations for Implementing Industrie 4.0. Acatech – National Academy of Science 

and Engineering, Germany, 2013. – B.44.
6	 European Commission. Digital Europe Programme (2021–2027). Brussels, 2021. – B.30.

Tadqiqotda bir nechta ilmiy va amaliy usullar uyg‘un qo‘llanilgan. Sistemali tahlil usuli raqamli 
texnologiyalarning sanoat tizimiga ta’sirini va ularning iqtisodiy natijalarini kompleks baholashda asosiy vosita 
sifatida ishlatilgan. Qiyosiy tahlil usuli orqali Yaponiya, Koreya va Germaniyada sanoatni raqamlashtirish tajribasi 
o‘rganilib, umumiy va farqli jihatlar aniqlangan. Iqtisodiy-statistik usullar yordamida sanoat tarmoqlarida raqamli 
texnologiyalarning samaradorligiga oid ko‘rsatkichlar, jumladan mehnat unumdorligi, ishlab chiqarish hajmi, 
innovatsion mahsulot ulushi kabi parametrlar tahlil qilingan. Institutsional yondashuv orqali davlat siyosati, 
huquqiy baza va biznes muhitning raqamli sanoat rivojiga ta’siri o‘rganilgan. Shuningdek, induktiv va deduktiv 
usullar asosida aniq misollar tahlil qilinib, umumiy xulosalar shakllantirilgan hamda nazariy qoidalar amaliy 
holatlar orqali tasdiqlangan.

Metodologik jihatdan tadqiqot Birlashgan Millatlar Tashkiloti (BMT), Iqtisodiy hamkorlik va taraqqiyot 
tashkiloti (OESR), Jahon iqtisodiy forumi va Yevropa Ittifoqining raqamli iqtisodiyotga oid xalqaro dasturlari 
hamda hisobotlariga tayanadi. Shu bilan birga, O‘zbekiston Respublikasining “Raqamli O‘zbekiston – 2030” 
strategiyasi va innovatsion rivojlanishga oid me’yoriy hujjatlar ham tahlil uchun asos qilib olingan.

Tadqiqotning asosiy maqsadi Yaponiya, Koreya va Germaniya misolida xorijiy davlatlar sanoat iqtisodiyotida 
raqamli texnologiyalardan foydalanish tajribasini tahlil qilish, ularning umumiy qonuniyatlari va samarali 
modellarini aniqlash hamda O‘zbekiston sanoatida ularni moslashtirish bo‘yicha ilmiy taklif va tavsiyalar ishlab 
chiqishdan iborat.

Ushbu maqsadga erishish jarayonida tadqiqotda raqamli texnologiyalar va raqamli iqtisodiyot 
tushunchalarining ilmiy-nazariy asoslari yoritilgan, sanoat iqtisodiyotida raqamli texnologiyalarning o‘rni va 
roli aniqlangan, Yaponiya, Koreya va Germaniyada sanoat tarmoqlarini raqamlashtirishga qaratilgan davlat 
strategiyalari hamda dasturlar tahlil qilingan. Shuningdek, xorijiy tajribalarni qiyosiy tahlil qilish orqali samarali 
modellar aniqlangan, raqamli texnologiyalarni joriy etish natijasida sanoatda ishlab chiqarish samaradorligi va 
raqobatbardoshlikning oshish tendensiyalari o‘rganilgan, O‘zbekiston sanoatini raqamli modernizatsiya qilishda 
xorijiy tajribalardan foydalanish imkoniyatlari baholangan va milliy sharoitga mos ilmiy-amaliy taklif hamda 
tavsiyalar ishlab chiqilgan.

T A H L I L  V A  N A T I J A L A R
Sanoat iqtisodiyotida raqamli texnologiyalardan foydalanish xalqaro amaliyotda iqtisodiy oʻsishning muhim 

drayverlaridan biri sifatida namoyon boʻlmoqda. Tadqiqot natijalari shundan dalolat beradiki, Yaponiya, Koreya 
va Germaniya kabi davlatlar raqamli transformatsiyani milliy iqtisodiy strategiyalarining ustuvor yoʻnalishiga 
aylantirgan. Sanoat korxonalarida raqamli texnologiyalarni joriy etish natijasida ishlab chiqarish samaradorligi 
oshishi quyidagi umumiy iqtisodiy formula bilan ifodalanadi:

bunda:

𝐸 — raqamli texnologiyalarni joriy etish samaradorligi (%);
𝑄0 — raqamlashtirishdan oldingi ishlab chiqarish hajmi;
𝑄1 — raqamlashtirishdan keyingi ishlab chiqarish hajmi.
Masalan: Koreyaning “LG Electronics” kompaniyasida “Smart Factory” tizimi joriy etilgandan soʻng ishlab 

chiqarish hajmi 2018-yildagi 1,2 mln donadan 2023-yilda 1,56 mln donaga yetgan.

Demak, raqamli avtomatlashtirish natijasida ishlab chiqarish hajmi 30 foizga oshgan (1-jadval).

1-jadval. Yaponiya, Koreya va Germaniya tajribalari boʻyicha qiyosiy tahlil

Koʻrsatkichlar Yaponiya (“Society 
5.0”)

Koreya (“Smart 
Factory”)

Germaniya (“Industrie 
4.0”)

Raqamlashtirish dasturi boshlanish yili 2016 2014 2013
Ishlab chiqarish avtomatlashuv darajasi 70% 65% 80%
Mehnat unumdorligi oʻsishi 25% 22% 28%



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz392

2025-yil, oktyabr.  № 10-son.

Koʻrsatkichlar Yaponiya (“Society 
5.0”)

Koreya (“Smart 
Factory”)

Germaniya (“Industrie 
4.0”)

Davlat sarmoyasi, mlrd $ 9,2 5,8 12,4
Kichik/oʻrta korxonalar qamrovi 60% 75% 68%

1-jadval maʼlumotlariga koʻra, Germaniya “Industrie 4.0” modeli orqali sanoatda raqamli infratuzilmani eng 
yuqori darajada joriy etgan davlat sifatida ajralib turadi. Koreya esa raqamli yechimlarni asosan kichik va oʻrta 
biznes subyektlariga tatbiq etish boʻyicha yetakchilik qilmoqda.

Yaponiya tajribasi tahlili. Yaponiya sanoat sohasida raqamli texnologiyalarni joriy etishni “Society 5.0” 
konsepsiyasi asosida amalga oshirmoqda. Ushbu konsepsiya inson faoliyatining barcha jabhalarida raqamli 
yechimlarni joriy etishni nazarda tutadi. Tadqiqot natijalariga koʻra, bu model orqali ishlab chiqarish jarayonlarining 
70 foizdan ortigʻi sunʼiy intellekt va robototexnika vositalari yordamida avtomatlashtirilgan. Bu esa mehnat 
unumdorligini 20–25 foizga oshirish imkonini bergan. Shu bilan birga, Yaponiyada ilmiy-tadqiqot markazlari va 
xususiy sektor hamkorligi sanoatni innovatsion rivojlantirishda hal qiluvchi ahamiyat kasb etmoqda.

Koreya tajribasi tahlili. Koreya Respublikasida raqamli texnologiyalardan foydalanish “Smart Factory” 
dasturi doirasida keng yoʻlga qoʻyilgan. Tadqiqot natijalariga koʻra, 2015–2023-yillar davomida mamlakatda 
20 mingdan ortiq kichik va oʻrta korxona raqamli avtomatlashtirish tizimlariga ulangan. Bu esa ishlab chiqarish 
xarajatlarini oʻrtacha 15–18 foizga qisqartirgan. Koreyada davlat, ilmiy muassasalar va biznes oʻrtasidagi 
“uch burchak hamkorligi” raqamli texnologiyalarni sanoatga joriy etishning asosiy omillaridan biri hisoblanadi. 
Bundan tashqari, mamlakatda startap ekotizimi va intellektual mulkni himoya qilish tizimi mukammal yoʻlga 
qoʻyilgani raqamli innovatsiyalarni tezkor tatbiq etish imkonini yaratmoqda. Bu holat Oʻzbekiston uchun ham 
oʻrganishga arziydigan muhim tajriba hisoblanadi.

Germaniya tajribasi tahlili. Germaniya sanoatida raqamli texnologiyalardan foydalanish “Industrie 4.0” 
konsepsiyasi asosida amalga oshirilmoqda. Ushbu model sanoatning toʻrtinchi inqilobi sifatida qaralib, kiber-
fizik tizimlar, sunʼiy intellekt, “aqlli sensorlar” va maʼlumotlar tahlili asosida ishlab chiqarishni avtomatlashtirishni 
nazarda tutadi. Tadqiqot maʼlumotlariga koʻra, Germaniyada raqamli texnologiyalar joriy etilgan korxonalarda 
mahsulot sifatining oshishi hamda ishlab chiqarishdagi xato darajasining 30 foizgacha kamaygani kuzatilgan. 
Shu bilan birga, “Siemens”, “Bosch” va “SAP” kabi yirik korporatsiyalar raqamli sanoat infratuzilmasini 
rivojlantirishda yetakchi rol oʻynamoqda.

Qiyosiy tahlil natijalari. Yaponiya, Koreya va Germaniya tajribalarini qiyosiy tahlil qilish natijasida quyidagi 
umumiy qonuniyatlar aniqlangan: davlat siyosatining uzluksizligi va strategik yoʻnaltirilganligi — har uchala 
mamlakatda raqamli sanoatni rivojlantirish milliy strategiya darajasida amalga oshiriladi; ilmiy-tadqiqot va biznes 
hamkorligi — innovatsiyalarning asosiy manbai sifatida davlat va xususiy sektor hamkorligi muhim ahamiyatga 
ega; kadrlar salohiyatini oshirish — raqamli iqtisodiyot sharoitida yangi malakalarga ega mutaxassislarni 
tayyorlash ustuvor vazifa sifatida belgilangan; infratuzilmani raqamlashtirish — yuqori tezlikdagi internet, 
maʼlumot markazlari va raqamli platformalar sanoatni rivojlantirishda muhim omil sifatida namoyon boʻladi.

Raqamli investitsiyalar va iqtisodiy samaraning korrelyatsiyasi. Tadqiqot doirasida sanoatda raqamli 
investitsiyalar hajmi (𝐼𝑑) va yalpi ishlab chiqarish oʻsishi (Δ𝑄) oʻrtasidagi bogʻliqlik quyidagi tenglama orqali 
baholangan:

Δ𝑄=𝑎+𝑏𝐼𝑑
bunda:
𝑎 — asosiy oʻsish surʼati (bazaviy holatda),
𝑏 — raqamli investitsiya taʼsir koeffitsiyenti.
Empirik maʼlumotlar asosida:
Germaniya uchun 𝑏=0.45
Yaponiya uchun 𝑏=0.38
Koreya uchun 𝑏=0.41
Bu natija shundan dalolat beradiki, raqamli investitsiyalar 1 foizga oshganda ishlab chiqarish hajmi 

Germaniyada oʻrtacha 0,45 foizga, Yaponiyada 0,38 foizga, Koreyada esa 0,41 foizga oʻsadi.
Tadqiqot natijalari shuni koʻrsatadiki, xorijiy tajribani Oʻzbekiston sharoitiga moslashtirish orqali milliy 

sanoatning raqamli transformatsiyasini jadallashtirish mumkin. Xususan, “Raqamli Oʻzbekiston – 2030” 
strategiyasi doirasida sanoat korxonalarining raqamli qayta qurilishiga eʼtiborni kuchaytirish, ilmiy-tadqiqot 
muassasalari, universitetlar va xususiy sektor hamkorligini institutsional darajada mustahkamlash, kichik va 
oʻrta korxonalar uchun raqamli yechimlarni tatbiq etish boʻyicha maxsus grantlar hamda loyihalarni amalga 
oshirish, shuningdek, milliy kadrlar salohiyatini oshirish maqsadida xalqaro dasturlar bilan hamkorlikni 
kengaytirish maqsadga muvofiqdir (1-rasm).

1-rasm. Raqamli texnologiyalar joriy etilishi darajasi (sanoat korxonalari boʻyicha)

2030-yilga kelib Oʻzbekistonda sanoat korxonalarining kamida 60 foizi raqamli texnologiyalardan 
foydalanadi. Bu Germaniya va Koreya modellariga yaqinlashishni anglatadi (2-jadval).

2-jadval. Raqamli transformatsiyaning iqtisodiy taʼsiri (texnologiyalar joriy etilgan tarmoqlarda)

Yil Sanoat oʻsishi (%) Mehnat unumdorligi oʻsishi (%) Ishlab chiqarish xarajatlari qisqarishi (%)

2025 4.1 6.5 3.0
2026 5.2 8.0 4.2
2027 6.4 10.5 5.8
2028 7.1 12.0 6.7
2029 8.0 14.3 8.0
2030 8.7 16.0 9.5

Raqamli texnologiyalar joriy etilgan sohalarda mehnat unumdorligi 2025–2030-yillar davomida yakuniy 
16 foizgacha oshishi kutilmoqda. Bu esa sanoat tarmoqlarida qoʻshimcha yalpi hosila oʻsishiga olib keladi. 
Raqamli investitsiyalar hajmi 2030-yilga kelib 2025-yilga nisbatan 2,2 barobarga oshishi prognoz qilinmoqda. 
Shu bilan birga, innovatsion mahsulotlar ulushi 7 foizdan 15 foizgacha koʻtarilishi kutiladi.

X U L O S A  V A  T A K L I F L A R
Tadqiqot natijalari shundan dalolat beradiki, raqamli texnologiyalar sanoat iqtisodiyotining yangi bosqichini 

belgilab bermoqda. Yaponiya, Koreya va Germaniya tajribalari tahlili shuni koʻrsatadiki, raqamli transformatsiya 
nafaqat ishlab chiqarish samaradorligini oshiradi, balki iqtisodiy barqarorlik va innovatsion salohiyatning asosiy 
manbaiga aylanmoqda.

Tahlillar asosida quyidagi asosiy xulosalarga kelindi: Yaponiya tajribasi “Society 5.0” modeli orqali raqamli 
texnologiyalarni inson faoliyati markaziga qoʻygan holda sanoatni gumanizatsiya qilishga yoʻnaltirilgan. Bu model 
iqtisodiy samara bilan birga ijtimoiy barqarorlikni ham taʼminlaydi. Koreya tajribasi “Smart Factory” dasturi orqali 
kichik va oʻrta korxonalarda raqamli avtomatlashtirishni keng joriy etgan boʻlib, bu mehnat unumdorligini 20–25 
foizgacha oshirish hamda ishlab chiqarish xarajatlarini 15–18 foizgacha qisqartirishga olib kelgan. Germaniya 
tajribasi esa “Industrie 4.0” konsepsiyasi asosida sanoatda raqamli infratuzilmani yaratishga qaratilgan boʻlib, 
bu jarayonda davlat, fan va biznes hamkorligi asosiy omil sifatida namoyon boʻlgan.

Xorijiy tajribalarni qiyosiy tahlil qilish natijasida aniqlanishicha, raqamli sanoat rivojining asosiy omillari 
quyidagilardan iborat: davlat siyosati va strategik yoʻnaltirilgan islohotlar, innovatsiya va tadqiqot faoliyatiga 
sarmoya kiritish, kadrlar salohiyatini oshirish hamda raqamli infratuzilma va maʼlumot xavfsizligini taʼminlash.

Oʻzbekistonda “Raqamli Oʻzbekiston – 2030” strategiyasi doirasida sanoatni raqamlashtirish boʻyicha 
dastlabki qadamlar tashlangan boʻlsa-da, xorijiy davlatlar tajribasini chuqurroq integratsiya qilish raqobatbardosh 
raqamli iqtisodiyotni shakllantirish uchun muhim ahamiyatga ega.

Takliflar:
Tadqiqot natijalari va xalqaro tajriba tahlili asosida Oʻzbekiston sanoatini raqamli texnologiyalar asosida 

rivojlantirish boʻyicha quyidagi ilmiy-amaliy tavsiyalar ishlab chiqildi:
1. Davlat siyosati sohasida: sanoatni raqamlashtirish boʻyicha alohida milliy “Digital Industry UZ” dasturini 

qabul qilish; davlat-xususiy hamkorlik asosida raqamli infratuzilmani rivojlantirish; “Industrie 4.0” standartlarini 
milliy meʼyoriy hujjatlarga kiritish.

2. Institutsional va innovatsion muhitni takomillashtirish: ilmiy-tadqiqot muassasalari, universitetlar va 
sanoat korxonalari oʻrtasida innovatsion hamkorlik platformalarini tashkil etish; startap va texnoparklar faoliyatini 
sanoat ehtiyojlariga yoʻnaltirish; intellektual mulkni himoya qilish hamda patentlash tizimini raqamlashtirish.

3. Iqtisodiy va investitsiyaviy yoʻnalishda: raqamli texnologiyalarni joriy etuvchi sanoat tarmoqlari uchun 
soliq va kredit imtiyozlarini joriy etish; raqamli innovatsiyalarga ixtisoslashgan venchur fondlarini yaratish; xorijiy 
investitsiyalarni jalb etish orqali raqamli sanoat loyihalarini qoʻllab-quvvatlash.

4. Texnologik rivojlanish yoʻnalishida: IoT, Big Data, Cloud Computing va AI yechimlarini sanoat jarayonlariga 
bosqichma-bosqich joriy etish; sanoatda kiberxavfsizlik standartlarini qoʻllash; milliy maʼlumotlar markazlarini 
rivojlantirish hamda energiya tejamkor raqamli texnologiyalar orqali “yashil sanoat”ni shakllantirish.

Raqamli texnologiyalar jahon sanoatini yangi sifat bosqichiga olib chiqmoqda. Oʻzbekiston uchun bu 
tendensiyadan chetda qolmaslik, balki Yaponiya, Koreya va Germaniya tajribalarining ilgʻor jihatlarini milliy 
sharoitga moslashtirish orqali raqamli sanoat iqtisodiyotini shakllantirish imkonini beradi. Bu esa mamlakatning 
iqtisodiy barqarorligi, ishlab chiqarish samaradorligi va xalqaro raqobatbardoshligini sezilarli darajada oshiradi. 

